
Njé shekull e njé dekadé, duket njé kohé e gjaté, por qé sot sjell pikérisht
né vémendjen toné, kushtet dhe rrethanat historike, kur né Elbasan u
béné bashké patrioté e intelektualé' dhe arritén qé vendimet e Kongresit t€
Elbasanit té mos mbeteshin thjesht t€ shkruara né letér, por té pérmbushnin
njé mision té shenjté, hapjen e sé parés Shkollé Normale. Ata patrioté e
intelektualé elbasanas, duke gené t€ ndérgjegjshém pér pengesat e véshtirésité
tepér té médha, morén pérsipér qé Normalja t€ hapej né Elbasan. Kérkesat
pér mésues t€ gjuhés shqipe vijonin té ishin t&¢ médha né vitet 1908 — 19009.
Q¢ né qgershor té vitit 1909 Simon Shuteriqi, nén pseudonimin “Ura e
Shkumbinit”, shkruante se: “.. mésimore duam ¢ celim, po mjerisht mésonjés
16 Z0tét 1€ marrin pérsipér kété puné té larté, mésonjés qé té munt té mésojné me
systemé gjuhén toné, dhe ta dijné kété mbeé njé shkallé té mjafté, pérgjithésisht té
thomi na mungojné™. Ishte Kongresi i Elbasanit né t€ cilin u vendos qé njé
javé pas mbylljes s€¢ punimeve t€ tij, mé 14 shtator 1909 té hapej né Elbasan
Shkolla Normale ose si¢ u quajt né dokument “Mésonjétorja e mésonjésve”.

Sa e véshtiré do té ishte hapja né kushtet e atéhershme e njé shkolle Normale
dhe t€ ¢faré natyre do t€ ishin pengesat gé do té shfageshin né hapjen e saj?

Pikérisht, duke marré né konsideraté vlerésimet e diplomatéve té huaj pér
kété problem, hapja e njé shkolle Normale né até kohé rezultonte thuajse
e pamundur. Konsulli austro-hungarez i Manastirit shfaqej tepér dyshues

mmm———

1 Evetmja grua pjesémarrése né Kongresin e Elbasanit, por pa té drejtén pér té
marré pjesé né diskutimet e Kongresit ka gené Sevasti Qiriazi, ndérsa e motra e saj
Parashqgevi Qiriazi ka gené e vetmja grua qé ka marré pjesé né Kongresin e Manastirit.

2 “Tomorri’, nr. 10, Elbasan, 10 gershor 1909, autori Simon Shuterigi me pseudonimin
Ura e Shkumbinit.

pér zbatimin e vendimeve t&¢ Kongresit té Elbasanit duke u shprehur se:
“INé pérgjithési mund té themi se Kongresi i Elbasanit nuk do ti plotésojé aspak
shpresat qé kané tek ai pér céshtjet kulturale, pér arsye se zbatimi i vendimeve té
Kongresit dpe sidomos hapja e njé normale qysh né fillim do té hasé né véshtirési
materiale” Duhet théné se njé pohim i tillé, fillimisht gjeti konfirmim pérmes
faktit se, Shkolla Normale nuk u hap né datén e pércaktuar nga Kongresi i
Elbasanit dhe as né datén e lajméruar nga “Késhilli Mbikéqyrés” i Normales,
pra as né 14 shtator 1909 dhe as mé 16 néntor sikurse ishte shpallur nga
“Késhilli mbikqyrés”.

Por, véshtirésité nuk do té ishin vetém financiare dhe materiale. Njé ndér
problemet qé kérkonte zgjidhje té menjéheréshme lidhej me gjetjen e
mésuesve, té cilét duhej té ishin té afté profesionalisht pér t¢ dhéné mésim
né gjuhén shqipe. Né kété kontekst, informohemi pér ftesén qé L. Gurakugqi
i drejtonte Aleksandér Xhuvanit, duke i kérkuar t€ béhej pjesé e stafit té
Normales pérmes fjaléve: “Duke té njohur vlerat si giuhétar, mésues patriot
i pérkushtuar, un kémngul qé ti té jesh pjesé e shkollés toné kombétare, sepse
kjo shkollé ka nevojé pér njeréz si ju dhe besoj qé ftesa ime té pranobet’™. 1
entuziazmuar pér pérgjigjen pozitive té Aleksandér Xhuvanit, ai do t€ vijonte
edhe mé pas t¢ shkruante se: “Jam shumé i lumtur shkruante ai né letrén e
datés 24 tetor 1909 gé Aleksandri mé dégjoi arsyet e mia dhe gé ¢ jeté dhe ai
pjesé e shkollés Normale™. Késhtu, Aleksandér Xhuvani u emérua si mésues
i gjuhés shqipe né Shkollén Normale ¢ Elbasanit. Ai ishte diplomuar né
shkencat filologjike, kishte punuar si profesor i gjuhés shgipe né kolegjin e
Arbéreshéve té Italisé¢ né San Dometrio Korone dhe ishte béré i njohur né
fushén e studimeve gjuhésore pérmes botimeve té ndryshme né shtypin e
kohés. Aleksandér Xhuvani do té jepte mésim né léndét gjuhé shqipe, histori
dhe gjuhé frénge. Gjthashtu, stafi pedagogjik i paré¢ i Normales pérfagésohej
nga intelektualé t€ shquar né fushén e arsimit kombétar. Intelektualét e paré
elbasanas q¢ dhané mésim né Normale pérfaqésoheshin nga Petér Dodbiba,
Simon Shuteriqi, Hasan Mezja, Dhimitér Paparistoja dhe Hafiz Ibrahim
Dalliu nga Tirana. Gjithashtu, né cilésiné e té dérguarit té federatés shqiptare
“VATRA” té Bostonit, ishte Sotir Peci njé nga mésuesit e shquar té shkollés
Normale i diplomuar né Greqi pér matematiké — fiziké dhe i njohur si drejtor

i gazetés “Kombi™.

3 AQSH, F. Luigj Gurakugqi, Dos. 55, letér e datés 24 tetor 1909.
4 Poaty.

5  Charles Telford Erickson, Shqgiptarét Enigma e Ballkanit, véll. ll, pérgatit Mal Berisha,
Edualba 2012, f.116.

Késhtu, pas shumé pérgatitjesh dhe pasi u kapércyen jo pak pengesa e
probleme t€ natyrave té ndryshme organizative dhe financiare, véshtirésité
e para té organizimit né hapjen e Normales do té rezultonin t€ pérkohshme.
Patriotét shqiptaré dhe elbasanas duke patur dhe mbéshtetjen e popullit té
Elbasanit, arritén t€ hapnin né Elbasan, té parén shkollé t& mesme né gjuhén
shqipe. Ceremonia e hapjes u bé né 1 dhjetor t€ vitit 1909, ndérsa procesi
i rregullt mésimor filloi mé 2 dhjetor ¢ vitit 1909. Njé ngjarje e tillé ishte
rezultat edhe i kontributit té pandérpreré pér njé periudhé afro tre mujore
e “Késhillic Mbikqyrés” t&¢ Normales dhe shoqérisé “Pérparimi®. Fillimisht
Normalja u hap né ndértesén e Servet Bej Zylfit, sikurse kishte vendosur
Kongresi i Elbasanit dhe e filloi aktivitetin e saj me njé kapacitet prej 50
nxénésish. Pas 3 muajsh, konstatohet njé dyfishim i numrit té nxénésve dhe
né fund t€ vitit mésimor, numri i tyre arriti né 150 nxénés. Njé pjesé e kétyre
nxénésve edhe pse mund té ishin né vitin e fundit né shkollat e tyre, pérséri
i braktisén ato pér té kaluar né shkollén Normale®.

Ndérkaq, me fillimin e mésimit né shkollén Normale, mésuesit e shkollés do
t€ pérballeshin me véshtirési t€ reja qé konsistonin né kéto drejtime kryesore:

S€ pari, viti i paré mésimor filloi duke huazuar dhe pérdorur plane mésimore
nga vendet mé té zhvilluara peréndimore, por duke qené shumé larg né
praktiké pér sa i pérket bazés materiale gé ofronin kéto shkolla. Ndérkaq,
mésuesit e shkollés nuk zotéronin asnjé tekst si burim shkencor pér
shpjegimin e koncepteve té ndryshme, duke e rritur shkallén e véshtirésisé né
pércjelljen e 1éndés tek nxénésit. Njé problem i tillé, pasqyrohej né até kohé
né organet e shtypit kombétar ku né njé thirrje qé u béhej intelektualéve
shqiptaré e sidomos mésuesve té Normales s¢ Elbasanit, thuhej: “Bekim i
madh e lumturi e paanét do té jeté pér kombin toné né qofté se secili prej té
diturit toné do té punojé pér ndonjé té kétillé vivlle, dhe vecan profesorét e shkollés
Normale, se prej tyre kombi pret dritén e madhe e jo vetém pér ¢unat qé gjenden
né kété skoli, por edhe pér gjithé ata qé mésojné, ose té médhenj jané kéta, ose té
vegiél”’. Késhtu, mungesa e teksteve mésimore, béri qé fillimisht mésuesit &
jepnin materialet mésimore me shénime, por njé metodé e tillé ulte shumé
cilésiné dhe rendimentin e mésimdhénies. Telford Erickson, shprehej se ishte
gjetur njé zgjidhje, ku si shuméfishues t&¢ mésimeve shérbenin poligrafét.
Ndérsa, Aleksandér Xhuvani shkruante se, “mésimet fillimisht nisén me té
shkruar, por kjo gjé e ulte rendimentin e orés sé mésimit, duke e véshtirésuar

6  AQSH, F.”Lef Nosi’, Dos. 50, fl. 1.
7  “Historia e arsimit dhe mendimit pedagogjik shqiptar”, véll. |, Tirané: 2003, 88-89.

progesin mésimor si pér nxénésit ashtu edhe pér mésuesit. Pér t¢ zgjidhur
kété problem, u porosit né Selanik njé poligraf, me géllim shuméfishimin
e mésimeve té pregatitura nga mésuesit dhe mé pas shpérndarjen e tyre
nxénésve”. Sipas kujtimeve t€ Aleksandér Xhuvanit veprohej né kété¢ ményré:
“...Ishte e para heré qé gjithé lendét mésimore po béheshin né gjuhén shqipe dhe e
mbaj mend se kemi heqé mundeé té madh tue i hartue e tue i shkrue gjithé lendét e
mésimeve shqip e tue ua spiegue nxanésvet” . Mésimet i shkruanim me dore, kujton
Aleksandér Xhuvani, né formén e dispencave; “pastaj letrén e shkruar e shtrinim
pérmbi njé dérrasé pak té fellé katérkandéshe, té ndértueme pér kété géllim, sé cilés
i shtribej mbrenda njé faré lande e bardhé si pelte, gé vinte sé jashtmi. Shkribej
kjo landé né zjarr dhe shtribej né ato dérrasa, ku ngrinte mbas njé copé here; prej
shkrimit qé ngulej aty nga letra e shkrume nxirreshin nga 50 e 60 kopje pér ¢do
mésim, qé dilshin kihjellét e lexoheshin miré, e késhtu ua shpéndajshim nxanésve.
Kési dérrasash kishim shumé, nga njé pér ¢do mésim. Me kété ményré u arrit t¢
ménjanohej forma e diktimit né shpjegimin e mésimeve qé né fazén e paré™.

Sé dyti, njé problem tjetér shumé i réndésishém, kishte té bénte me
kontigjentin e nxénésve té ardhur né shkollé, qé pér shkak té nivelit té
pamjaftueshém té njohurive t€ gjuhés shqipe té kétyre nxénésve, nuk
mundésonte funksionimin si Normale t& shkollés. Né vendimet e Kongresit
t€¢ Elbasanit dhe né rregulloren e shkollés Normale té miratuar prej tij,
parashikohej qé kjo shkollé té kishte 6 klasé, ku tri klasé té ishin pérgatitore
dhe tri klasé thjesht normale. Por nga vendimi qé u mor nga “Késhilli
Mbikéqyrés” né vitin e paré u hapén katér klasé, ku tre prej té cilave ishin
pérgatitore dhe vetém njé ishte normale.” Por, né dhjetor té vitit 1909
Aleksandér Xhuvani, shkruante se: “Mjerisht nuk gjetém element pér té parin
rend t¢ Normales u detyruam pra qé t¢ mbajmeé sivjet vetém tri rendet e shkollave
premtare”(pérgatitore)”. Késhtu, né momentin gé erdhén nxénésit e paré, u
konstatua q¢ mund t€ hapeshin vetém 3 klasa t€ kursit “premtar”. Né kursin
“premtar” do té hynin nxénésit qé kishin mbaruar vetém shkollén fillore,
ndérsa né klasén e dyté dhe té treté do t€ hynin ata nxénés qé kishin kryer
edhe klasé mé té larta né shkollat qytetése ose dhe t&€ mesme té huaja.

Késhtu, pavarésisht faktit se pjesa mé e madhe e nxénésve qé u regjistruan
né Normale kishin studiuar mé paré né shkolla t€ huaja, rezultonte se shumé
prej tyre dinin t€ shkruanin dhe t€ lexonin né shqip. Por, kishte dhe nga ata
nxénés qé nuk kishin pasur mundési gé¢ né ményré klandestine ta mésonin

8 AQSH, F.3.Dos. 29, fl. 148.
9  Gazeta“Bashkimii Kombit’, nr.6, Manastir, 15 vjeshté e I, 1909, f. 2.

até. Né kété kuadér, pér té krijuar kushte mé té favorshme né mésimdhénie,
“Keéshilli Mbikéqyrés” vendosi qé t€ hapte provizorisht njé kurs té vecanté 3-4
mujor, enkas pér kéta nxénés qé té mésonin té shkruanin e té lexonin shqip,
qé mé pas t€ kalonin né klasén e paré t€ “premtares”. Gjithashtu, njé numér
jo 1 vogél nxénésish shqiptaré u larguan nga shkollat turke pér té vazhduar
Normalen gé gjaté vitit t& paré mésimor té hapjes s¢ saj. Ky largim ishte
evident edhe né shkollat e Stambollit. Késhtu, Ali Caushi rezulton té keté
gené i pari elbasanas i cili djalin e tij, e largoi nga gjimnazi turk i Elbasanit
(megjithése né klasé t¢ fundit) dhe e regjistroi né shkollén Normale'.

Gjithashtu, pérmes fageve té gazetés “Lirija” informohemi se, né dhjetor té
vitit 1910 pér té vazhduar mésimet né shkollén Normale u larguan: nga
Janina 8 nxénés, nga Delvina 2 nxénés dhe nga Pérmeti 2 nxénés.!" Né njé
artikull botuar né gazetén “Zgjimi i Shqipérisé” thuhej se: “Teté djem shkuan
nga idadija e Janinés pér né Mésonjétoren Normale t¢ Elbasanit, pa dbe té tjeré
pérgatiten t¢ shkojné. Djemté qé ikné nga idadija ikné nga déshira gé patné
té vené ndé Shkolle Normale té Elbasanit”?. Né kété kuadér, né shkollén
Normale filluan studimet nxénés qé vinin nga té gjitha trevat shqiptare si
nga Prishtina, Gjakova, Peja, Prizreni, Mitrovica, Gjilani, Presheva, Shkupi,
Dibra, Struga, Pogradeci, Shkodra, Kruja, Tirana, Gjirokastra, Pérmeti,
Delvina, Libohova etj.”® Paré né kété kéndvéshtrim, sikurse ishte vendosur
dhe nga Kongresi i Elbasanit, lindi si domosdoshméri ngritja prané saj e njé
konvikti qé do té funksiononte me pagesé.

Pér sa i pérket administrimit té financave, né programin shkollor t& Normales
thuhej se: “Késhilli i Kontrollit ka né dispozicion 100 lira né vit gé do ti
pérdoré pér té ndibmuar nxénésit ose kandidatét e vobekté. Ata nxénés qé duan
t¢ banojné né konviktin e shkollés, do té paguajné 10 lira né vit. Por Késhilli i
Kontrollit... mund edbe ta falé taksén pér konvikt. N kété rast zbritja e pagesés
s¢ konviktit pjesérisht ose e téré do té mbulobet prej atyre 100 lirave” ' Késhtu,
nga 150 nxénés qé kishte Normalja né vitin e paré, 71 prej tyre rezultonin
t€ ishin konviktoré, ndérsa té tjerét té jashtém. Njé pjesé e tyre ishin me dhe
pa pagesé. Pér ta béré sa mé efektiv mésimin né konvikt u organizua edhe
studimi i rregullt pér studentét e brendshém. Ndérkohé, sipas informacionit
té konsullit austro-hungarez né Durrés, thuhej se numri i nxénésve té

mmmmmn——————n

10 AQSH, F. 102, Dos. 50, fl. 1.

11 Gazeta“Lirija’, 19 shéndre 1909.

12 Gazeta “Zgjim i Shqipérisé”, nr.53, Janiné, 30 vjeshté Ill, 1909.

13 Gazeta “Tomorri” nr. 2, Elbasan, 20 mars 1910, f. 2: “Lirija’, nr. 84, Selanik, 17 prill 1910, f. 2.
14 HHSTA/PA. Raport i konsullit austro-hungarez té Durrésit, Nr. 19. dt. 27 maj 1910.

Normales né vitin e paré ishte 160". Pérve¢ nxénésve qé patén fatin té
vazhdonin mésimet né Normale, pati edhe shumé nxénés té tjeré nga vise té
ndryshme té Shqipérisé, qé shprehén déshirén dhe kérkuan té regjistroheshin
né té. Por kéta nxénés nuk u pranuan, pér shkak t&¢ pamundésisé pér ’i
strehuar né Elbasan, prandaj dhe mbetén si kontigjent pér vitin e ardhshém
shkollor. Pér kété problem konsulli austriak né Durrés shprehej: “Numri i
nxénésve sot éshté aq i larté sa qé né Elbasan nuk mund t¢ gjenden as klasa
mésimi t¢ médha e t¢ mjaftueshme, por as vende pér vendosjen e bursistéve.
Sikur t¢ merreshin parasysh té gjitha lajmérimet, qé vazhdojné té béhen gjithnjé,
atéheré do té dubej qé né fillim t¢ vitit té ardhshém shkollor té gjendej vend té
paktén pér 1000 nxénés, prej té cilévé 600 konviktoré™°.

Pérve¢ nxénésve qé erdhén nga t€ gjitha rrethet e vendit, pati dhe shumé té
tjeré q€ erdhén nga Kosova. Pér té béré ¢ mundur ardhjen e kétyre nxénésve
nga Kosova, njé ndihmé t€ madhe dha atdhetari i njohur Hasan Bej Prishtina.
Kuptimploté dhe me réndési éshté fakti qé né vitin e paré shkollor t& Normales,
50 nxénés ishin nga Kosova, pra pothuajse 1/3 e numrit té pérgjithshém t&
tyre. Duhet theksuar se, njé puné e madhe né kété drejtim u bé nga klubet
kombétare dhe patriotét kosovaré, sidomos nga klubi shgiptar i Shkupit dhe
Hasan Prishtina, i cili nuk kursente “as kohén, as pasjen e tij” dhe zotohej se

»17

do té dérgonte né Normale edhe shumé “shumé té tjeré”!”. Hasan Prishtina
g )

e ¢monte shumé Normalen jo vetém si njé vatér arsimi e kulture kombétare,
por ai e quante Normalen “gendra e paré e véllazérimit t¢ rinisé shqiptare”'®
duke e konsideruar edhe si njé vatér politike, ku nxénésit do t&¢ mbusheshin
plot dashuri pér atdheun. Sigurisht qé kéto nxénés, ashtu si edhe nxénésit e
krahinave té tjera, nuk erdhén té téré njéherésh por né kohé té ndryshme,
pothuajse gjaté téré vitit shkollor. Nxénésit e paré qé erdhén nga Kosova ishin

7 djem dhe mé pas, gjaté vitit, u pasuan dhe nga shumé té gjeré.

NE shtypin shqiptar t€ kohés éshté pasqyruar ardhja e nxénésve nga Kosova,
si dhe pritja e ngrohté qé u béhej atyre nga mésuesit e Normales dhe nga
popullsia e Elbasanit. Situata e krijuar né pritjen e nxénésve nga Kosova
pasqyrohej pérmes fjaléve té L. Gurakuqit, i cili né até kohé pohonte se:
"Nuk asht nevoja t'ua them me gojé, pse as nuk mundem t'ua rréfenj me fjalé
harené e madhe, qé na dégjon zemra né dité té sotme; ju veté ta kéndoni mé miré
ndé syté e fytyrat tona, mund ta kuptoni nga kjo shumicé njerézish, prej mé té

mmmmmmem——————e

15 Po aty.

16 HHSTA/PA. Raport i konsullit austo-hungarez té Durrésit, nr.19, dt.27 maj 1910.

17 Gazeta“Dielli’, nr.52, Boston, 25 mars 1910, f. 2. Pseudonimi ishte “Shkam i Letanit”.
18 A.Haxhiu, “Hasan Prishtina”, Tirané: 1964, 17.

paréve e mé té miréve t' Elbasanit, qé ju kané dalé pérpara pér t'u pritur..."”.

Gjithashtu edhe né faget e gazetés “Dielli”, L. Gurakugi, do t€ shprehej se:
“Ka ardhun njé dité, dhe nuk ash e largét, kur me njé dituri té¢ vérteté dhe me
themel, me njé arsim krejt kombetar, do té dritésohet dhe do t¢ marré rrugen e
qytetérimit gjithé ajo Kosové burrérore, gjithé ai vend i atdheut té dashun, ku
kané shkélqyer kurdoheré besa mé e madhe dhe trimnia mé e rrallé, me té cilat
asht pajuar kombi shqipétar’®.

Pavarésisht véshtirésive té shumta qé u shfaqén né vitin e paré mésimor, falé
kémbénguljes dhe pérkushtimit profesional té mésuesve, bashképunimit me
komisonin mbikéqyrés dhe mbéshtetjes qé i dha veté populli i Elbasanit
dité pas dite e javé pas jave, viti i paré mésimor i shkollés Normale u mbyll
me sukses né gershor té vitit 1910*'. Késhtu, pérfundimi i vitit té paré té
Normales nga stafi pedagogjik i saj u konsiderua i suksesshém. Gjithashtu
né raportin qé mésuesit ¢ Normales i dérgonin kryetarit &€ Komisionit
Drejtues té saj né 30 gershor t€ vitit 1910, evidentohej njé moment mjaft i
réndésishém, ai i realizimit me sukses i provimeve té fundvitit pavarésisht se
kéto provime nga mésuesit paragitnin njé shkallé té larté véshtirésie?.

Ndérkaq, kérkesat e shumta pér ta vazhduar Shkollén Normale, evidentuan
njékohésisht edhe problemet mé té réndésishme qé u shfagén qé né vitin e
paré dhe kérkonin zgjidhje né vitin né vazhdim. Njé problematiké e tillg,
u shndérrua né problem shqetésues pér Komisionin Drejtues té shkollés,
té pérfaqésuar nga kryetari Dervish Bicaku. Mé sé shumti problematika e
parashtruar vinte si rezultat i pérvojés sé vitit té paré t&é Normales dhe shfaqej
né disa drejtime kryesore:

Sé pari, né vitin mésimor né vazhdim, rezultonte si domosdoshméri sigurimi
i njé godine mé té gjeré si pér shkollén Normale ashtu edhe pér konviktin
e saj, né funksion t€ kérkesave gjithnjé e né rritje t€ numrit té nxénésve.
Né raportin vjetor t¢ Normales pér vitin shkollor 1909-1910, ndértimi i
njé godine t€ re pér Normalen konsiderohej si njé detyré tepér emergjente.
Pér kété problem, Dervish Bicaku, ende pa mbaruar viti i paré i Normales,
kishte planifikuar njé udhétim brenda dhe jashté vendit me géllim sigurimin
e fondeve € nevojshme pér ngritjen e njé godine té shkollés Normale. Edhe

nénkonsulli austro-hungarez né Durrés ishte i mirinformuar pér problemin
né fjalé. Né takimin qé ai kishte patur me Dervish Bicakun né prill té vitit
1910, shprehej se: “... Njé plan pér kété shkollé éshté projektuar qé tashi.
Shpenzimet pér zbatimin e tij pa orendité e brendshme do té kapin shifrén 2000

lira turke. Ai Dervish Beu ka ndérmend té filloi mbledhje parash lidhur me
sigurimin e késaj shume™.

Sé dyti, nga stafi drejtues i Normales pér vitin e ri mésimor, kérkoheshin
mésues té vecanté posagérisht pér ata nxénés, qé konsideroheshin té dobét
né gjuhén shqipe. Gjithashtu, kérkohej shtimi i numrit t&¢ mésuesve pér dy
rendet e para t€ premtares dhe pér rendin e paré t&¢ Normales. Kérkesa té
vazhdueshme béheshin edhe pér shtimin e mjeteve mésimore né funksion té
rritjes sé nivelit pedagogjik dhe shkencor. Por ¢éshtja mé kryesore nga ku do
t€ varej pérmbushja e kérkesave t€ sipérpérmendura, vijonte té ishte sigurimi
i mbéshtetjes financiare té nevojshme, pér t€ vazhduar rregullisht procesi
mésimor né shkollén Normale né vitin né vazhdim.

Por, zhvillimet politike né vitin 1910, béné qé Normalja té mos hapej né
vitin mésimor pasardhés. Né shtator té vitit 1910, né Elbasan ishte shpallur
giendja e jashtézakonshme dhe qyteti mbahej i rrethuar nga trupat osmane.
Sirezultat i njé situate € tillé, shumica e patriotéve elbasanas dhe mésuesve té
shkollés Normale, pér t'i shpétuar raprezaljeve té ekspedités sé Turgut Pashés
u larguan jashté vendit. Té€ tillé ishin Luigj Gurakugqi, Aleksandér Xhuvani,
Dervish Bicaku, Aqif Pashé Elbasani etj. Ata q¢ mbetén u keqtrajtuan
fizikisht ose u internuan né Anadoll. Lef Nosi drejtuesi i gazetés “Tomori” u
internua né Bursé, ndérsa Simon Shuteriqi u keqtrajtua fizikisht. Pérveg tyre
edhe patrioté té tjeré té€ Elbasanit pésuan té njéjtin fat.

Né kéto rrethana, pavarésisht, mendimeve dhe pérpjekjeve té patriotéve
shqiptaré pér té hapur Normalen né njé vend tjetér jashté Shqipérisé, nuk u
arrit asgjé né kéé drejtim. Ndérkaq, zhvillimet politike né trevat shqiptare,
né vitet 1911-1912, ndikuan dukshém edhe né lévizjen arsimore duke
penguar dhe hapjen e Normales, e cila pérkohésisht hapi dyert e saj dy muaj
para se t&€ mbaronte viti mésimor 1911-1912 (né prill té vitit 1912). Ndérsa
pas shpalljes sé pavarésisé, Normalja u rihap po né qytetin e Elbasanit né
fund té shratorit té vitit 1913 deri né maj t€ vitit 1914 sikurse edhe mé
pas, do té vijojé t&¢ mbetet gjithmoné né Elbasan. Jo mé kot kjo shkollé
historikisht éshté njohur si Normalja e Elbasanit dhe gjithashtu edhe qyteti
i Elbasanit si qyteti i Normales.

